
Shrimad Bhagavatadarshanam JagannAthadasa

શ્રીમદ્ભાગવતદર્શનં જગન્નાથદાસશ્ચ

લેખકઃ - નન્દપ્રદીપ્તકુમારઃ

“પઞ્ચસખા” ઉત્કલીય-શબ્દવિશેષઃ । અનેન પઞ્ચાનાં મહાપુરુષાણાં સંયોગો નામોલ્લેખો જાયતે । તેષુ
બલરામદાસ-જગન્નાથદાસ-અચ્યુતાનન્દદાસ-યશોવન્તદાસ- શિશુ અનન્તદાસાદયઃ સ્મરણીયાઃ, નમસ્યાઃ,
અનુકરણીયાઃ, સમ્માનનીયાશ્ચેતિ સર્વાદૌ પ્રતિભાતિ । તેભ્યો નમોનમઃ । પઞ્ચમહાપુરુષેષુ જગન્નાથ અન્યતમઃ
સ્વતન્ત્રઃ । સર્વે પઞ્ચ દ્વાપરયુગીય-શ્રીકૃષ્ણસ્યસખાયભવન્તિ । તથાહિ ઉત્કલીયે- “દ્વાપરે સુબાહુ સુબલ શ્રીવત્સ
નામેણ ગોપાલ । દામ સુદામઆદિકરિ । એ પઞ્ચ ગોપાલ યે સરિ॥ પ્રભુઙ્ક સઙ્ગે  જન્મ હેલે । પઞ્ચસખા નામ
બહિલે ॥ પાઞ્ચંહે કૃષ્ણ મનુ જાત । ભકત શ્રેષ્ઠઙ્ક મહત ॥” ઓડિઆ સાહિત્યે પ્રાચીન-સંસ્કૃતૌ ઇતિહાસે ચ
કવિકુલતિલકસ્ય ઓડિઆ-ભાગવતકાર-પ્રખ્યાત-સંસ્કૃતજ્ઞ-મહાપૌરાણિક-જગન્નાથદાસસ્ય નામ અવિસ્મરણીયં
ચિરભાસ્વતં સમુજ્જ્વલરત્નં વિકસતિતરામ્ । ઓડિઆ ભાગવતં વેદવ્યાસપ્રણીતભાગવતસ્ય નાનુવાદમાત્રમ્ ।
મૌલિકં રસાયિતં સત્કિમપિ વૈશિષ્ટ્યમાવહતિ વિદ્વત્સમાજે ભક્તાનાં હૃદયગુહાયામ્ । ભેદસ્તાવત્સંસ્કૃતભાગવતે
૩૩૫ અધ્યાયાઃ, ઓડિઆ ભાગવતે ૩૪૨ અધ્યાયાઃ સન્તિ । સંસ્કૃતભાગવતે અષ્ટાદશ સહસ્રમન્ત્રાઃ ,ઓડિઆ
ભાગવતે તુ ૨૭૧૬૦ નવાક્ષરપદાનિ વિલસન્તિ ઇત્યનયોર્વિશેષો   વૈભવો જગન્નાથસ્ય । સંસ્કૃતભાગવતસ્ય
અતિજટિલતત્ત્વં તેનોત્કલભાષયા સમ્બોધિતમ્, સરલીકૃતં ભાવગમ્ભીયાયિતં ચ દરીદૃશ્યતે પઠન-પાઠનાવસરે
। અસ્ય જન્મદિનાઙ્કવિષયે બહુવિધાનિ  મતાન્તરાણિ સન્તિ । મુખ્યતઃ કૌશિકગોત્રિય-દાશ ઇત્યુપાધિમણ્ડિત-
મહાત્મા-જગન્નાથદાસઃ ૧૪૧૩ શકાબ્દે પુરીમણ્ડલાન્તર્ગત-કપિલેશ્વરપુર-શાસનવાસ્તવ્યે પિતુઃ ભગવાનદાશસ્ય
તથા માતુઃ પદ્માવત્યાઃ દક્ષિણકુક્ષૌ ભાદ્રવમાસસ્ય ૧૪ દિવસે શુક્લાષ્ટમ્યાં તિથૌ સૌરિવાસરે/ બુધવાસરે વા
મધ્યાહ્નસમયે અનુરાધાનક્ષત્રે વૃશ્ચિકરાશૌ એકસ્મિન્ દરિદ્ર-બ્રાહ્મણ-પરિવારે સમજનિ । ઐતિહાસિકાનાં
મતાનિ સન્નિરીક્ષ્ય ભારતીયપઞ્જિકાનુસારં તજ્જયન્તી ૧૩/૦૮/૧૯૯૧ ખ્રીષ્ટાબ્દ ઇતિ નિશ્ચિતા કતિપયૈર્વિદ્વાંસૈઃ   ।
ચૈતન્યદેવેન સહ તસ્ય સાક્ષાત્કારઃ ૧૫૧૦ ખ્રીષ્ટાબ્દે પુર્યાં ઊનવિંશતિ   વયસિ સઞ્જાતઃ । મહાપ્રયાણં ચ ષષ્ઠીતિ
વયસિ મકરમાસસ્યશુક્લ-સપ્તમ્યાં દ્વિજાનક્ષત્રે અર્થાત્ ૨૫/૦૨/૧૫૫૦ દિનાઙ્કે બભૂવ ઇતિસપ્તદશશતાબ્દીય-કવિ-
દિવાકરદાસવિરચિતાત્ જગન્નાથ ચરિતામૃતાત્ જ્ઞાયતે । અત્ર તેન અભાણિ- શ્રીકૃષ્ણસ્ય હાસ્યાત્ શ્રીચૈતન્યસ્ય
તથા શ્રીરાધાયાઃ હાસ્યાદસ્ય મહાનુભાવસ્ય જગન્નાથદાસોત્પત્તિઃ સમ્બભૂવ । યચ્ચોક્તમુત્કલભાષયા- “શ્રી વૈકુણ્ઠ
નિત્યધામે । શ્રીરાધાકૃષ્ણ એક પ્રેમે ॥ એકાત્મા ભાવરેણ છન્તિ । કોટિ યુગે ભઙ્ગ  નુહન્ન્તિ ॥ શ્રીરાધા મુખ
ચાંહિ હરિ । મન્દે મધુર હાસ્ય કરિ॥ સે હાસ્ય મધુર અમૃત । તંહુ ચૈતન્ય હેલે જાત॥ યેંહુ દુહિઙ્ક એક ભાવ ।
રાધા હસિલે તહું  લવ॥ સે હાસ્યુ જન્મિલે તુરિત । શ્રીઅતિબડ જગન્નાથ॥ સે વેનિ નિજાઙ્ગ  ચાંહિ । જાણિલે

ભકતિ અંશૈ॥આજ્ઞા દેલે નિત્ય ઠાકુર । તુમ્ભે જન્મિબ મર્ત્યપુર॥” ઇતિ

ભક્તશ્રેષ્ઠ-જગન્નાથઃ અવતારિપુરુષ આસીદિતિ ન સન્દેહસ્યાવકાશઃ । ઉત્કલીયકવિ-નન્દદાસસ્ય “અણાકાર
સંહિતાયાં” ઇત્થં વર્ણિતમાસ્તે   તજ્જન્મપ્રસઙ્ગે  । તથાહિ- “એબે યે જગન્નાથ જન્મ । કહિબા શુણ
હો અર્જુન  ॥ પુરુષોત્તમ યે ક્ષેત્રરે । જન્મિબે બ્રાહ્મણ કુલરે ॥ રાધાઙ્ક પ્રેમ ભજન રે । ચિત્ત
બુડાઇ નિરન્તરે ॥ કરિબ નામ ભાગવત । ધરિબ શ્રીહરિઙ્ક મત ॥” અપિ ચ ગોપાલખણ્ડકકૃત-
“પદ્મકલ્પપુરાણે”, રામદાસવિરચિતે “દાર્ઢ્યતાભક્તિરસામૃતે ”, ચન્દ્રચૂડ ચૈનીકૃત-“ચકડાબસાણે”ઽપિ મહાપુરુષ-
જગન્નાથવિષયે તત્કૃતભાગવતવિષયે ચ પર્યાપ્તતથ્યમુપલભ્યતે । દિવાકરમિશ્રપ્રણીતે “નિત્યગુપ્તમણિ” નામકે
સંસ્કૃતગ્રન્થે બલરામદાસાત્ જગન્નાથદાસસ્ય દીક્ષાગ્રહણં, પ્રતાપરુદ્રદેવસ્ય રાજ્ઞૈ ગૌરીપાટમહાદેવ્યૈ દીક્ષાદાતું
ચૈતન્યદેવસ્યાદેશેન જગન્નાથદાસસ્ય નારીરૂપગ્રહણપ્રસઙ્ગમધિકં  રોચકં મનોરઞ્જનં ચ કારયતિ । અયં
વૃત્તાન્તઃ ચૈતન્યભાગવતં તથા જગન્નાથચરિતામૃતં દ્રઢયતિ । વૃન્દાવનદાસ-વિરચિતે “જગન્નાથ સુધાત્રય”
પુસ્તકે વર્ણિતં   એકદા પ્રતાપરુદ્રદેવેન શ્રીજગન્નાથદર્શનોપરાન્તે આગચ્છ્તા  બટગણેશનિકટે સમુપસ્થિતં
જગન્નાથદાસમષ્ટભુજકૃષ્ણરૂપેણ દદર્શ, વિસ્મયાભિભૂતો બભૂવ ચ । યચ્ચોક્તં- અષ્ટબાહુ -જગન્નાથ-દાસો
વંશીધનુઃશરાન્ । શઙ્ખચક્રગદાપદ્મબિભ્રચ્છામોઽભવત્તદા ॥ ષોડશ-શતાબ્દ્યાં બઙ્ગીયવૈષ્ણવકવિના
દેવકીનન્દનેન “વૈષ્ણવ વન્દન” પુસ્તકે જગન્નાથદાસવિષયે ઇત્થં લિખિતં - “જગન્નાથ દાસ વન્દિ સઙ્ગીત
પણ્ડિત । યાર ગાન રસે જગન્નાથ વિમોહિત॥”અપિ ચ જીવગોસ્વામિના વૈષ્ણવ વન્દનાયાં -“વન્દેઽહં જગન્નાથં
યદ્ગાનાત્ તરવોઽરુદન્ વિવશા ઇવ” ।એતદતિરિક્તં પરવર્તિભિરાલોચકૈરપિ   જગન્નાથદાસ-વિષયે પર્યાપ્ત-પ્રબન્ધાઃ
વિલિખિતાઃ । તેષુ ૧૮૯૭-૯૮ ખ્રીષ્ટાબ્દે એસિઆટિક્ પત્રિકાયાં પ્રકાશિતઃ મનોમોહન ચક્રવર્ત્તેઃ પ્રબન્ધઃ પ્રકાશિતઃ ।
અન્યેષુ ૧૯૨૩ ખ્રીષ્ટાબ્દે તારિણી ચરણ રથ સમ્પાદિતે “ઓડિઆ સાહિત્યર ઇતિહાસે” , ૧૯૨૩ પ્રકાશિતે વિજય
ચન્દ્ર મજૂમદાર વિલિખિતે “Typical selection froM oriya literature” પુસ્તકસ્ય પ્રથમખણ્ડસ્ય મુખબન્ધે,
૧૯૨૧ પ્રકાશિતે અપર્ણા પણ્ડાયાઃ “છાન્દ ચન્દ્રિકાયાં” , સત્યવાદિ-પઞ્ચમખણ્ડે, ગોપીનાથ નન્દ વિલિખિતે
“જગન્નાથ દાસ ઓ ઓડિઆ ભાગવત” શીર્ષકે પ્રબન્ધે, રાજકિશોર દાશ-સમ્પાદિતે “ઓડિઆ ભાગવતર
મુખબન્ધે” , ૧૯૨૧ મસિહાયાં પણ્ડિત-સદાશિવ-મિશ્ર-વિરચિતે “અતિબડી શ્રીજગન્નાથ ગોસ્વામી” પુસ્તકે, ૧૯૨૮
ષુ પણ્ડિત-વિનાયક-મિશ્ર-વિરચિતે “ઓડિઆ સાહિત્યર ઇતિહાસે” , ૧૯૨૯ પ્રકાશિતે જગબન્ધુ-સિંહ  -રચિતે
“પ્રાચીન ઉત્કલર ઓડિઆ ભાષા ઓ સાહિત્ય આલોચના” નામકે પુસ્તકે, ૧૯૪૧ સમ્પાદિતે રાય-બાહાદુર-
ચિન્તામણિ-આચાર્યસ્ય “ભક્ત કવિ જગન્નાથ દાસ” પુસ્તકાદિષુ અસ્ય મહાપુરુષસ્ય વર્ણનં મિલતિ । અસ્મિન્
કાર્યે અન્યે મહાનુભાવાઃ સૂર્યનારાયણ-દાશઃ, પ્રભાત-મૂખાર્જિઃ  , વિમાન-વિહારી-મજૂમદારઃ પ્રમુખાઃ બઙ્ગીયાઃ , ડઃ
માયાધર-માનસિં  , પણ્ડિત-નીલકણ્ઠ-દાસઃ, નરેન્દ્ર-નાથ-મિશ્રઃ, વ્રજમોહન-મહાન્તિઃ, ચિત્તરઞ્જન-દાસઃ અપિ ચ
ડઃ હરેકૃષ્ણ-મહતાબઃ પ્રમુખાઃ ગુણિનો વિદ્વાંસઃ જગન્નાથ દાસસ્ય મહિમાનં સ્વ સ્વ ગ્રન્થેષુ વર્ણયન્તિ સ્મ । એતે
સર્વે આલોચકાઃ દિવાકર દાસ-પ્રણીતં જગન્નાથ ચરિતામૃતમતં સમર્થિતવન્તઃ  ॥
જનશ્રુતિઃ કિમ્વદન્તી ભવતુ નામ । કિન્તુમસ્યાલૌકીકમૈતિહાસિકસત્યં લુક્કાયિતમિતિ અન્યથાકર્તું ન શક્યતે ।
તસ્માન્નાવહેલનીયા જનશ્રુતિઃ । ઉદાહરણ-પ્રસઙ્ગેન  જગન્નાથસ્ય પિતા ભગવાન દાશઃ શ્રીમન્દિરે પુરાણપણ્ડા

આસીત્ । તન્માતા પદ્માવતી પ્રત્યહં શ્રીમન્દિરં પતિના સહ પુરાણશ્રોતુમાયાતિ સ્મ । સંસ્કૃતભાગવતસ્ય
ક્લિષ્ટશબ્દાન્ વેત્તું સાઽસમર્થા । એકદા સા સ્વપુત્રં જગન્નાથં કથિતવતી । પુત્ર ! મદર્થં “ઓડિઆ” ભાગવતં
વિરચય॥
માતુરાદેશેન સઃ “નવાક્ષરી” વૃત્તેન ઓડિઆ-ભાષયા દ્વાદશ-સ્કન્ધાત્મકં શ્રીમદ્ભાગવતં રચિતવાનીતિ । જગન્નાથ
દાસઃ પ્રેમભક્તેરુપાસકઃઅનન્યભક્તઆસીત્ । પ્રખ્યાત-યોગિનઃ પરિચય-પ્રસઙ્ગે  જગન્નાથ-ચરિતામૃતે દિવાકરો
વક્તિ- “દ્વાદશ પ્રેમ એ જાણૈ । એડે પ્રેમ ભાવુક કાંહિ ॥ એ અન્તે છતિશ વરસ । પ્રેમ સાધિલે અહર્નિશ   ॥
ષાઠિ વરસ દેહાદિરે । પ્રેમસ્થાપિસ્થલે ગમિલે॥ રાધાઙ્ક પ્રેમે જરજર । ચિત્ત બુડૈ નિરન્તર॥” ઇતિ જગન્નાથસ્ય
પ્રેમભક્ત્યા સહ તસ્ય પરમાયુરપિ નિર્દિશતિ  ॥
ચૈતન્યઃ સ્વયં જગન્નાથદાસાય અતિબડ ઉપાધિં  દત્તવાન્ । અસ્મિન્ પ્રસઙ્ગે  એકા રોચકા કથા શ્રૂયતે । એકદા
જગન્નાથદાસઃ વટગણેશ નિકટે ભાગવત-વ્યાખ્યાનં કૃતવાન્નાસીત્ । અસ્મિન્ સમયે ચૈતન્યદેવઃ સ્વ-ભક્ત્યૈ સાર્ધં
તત્રાગતઃ । કિયત્કાલં જગન્નાથસ્ય વ્યાખ્યાનં શ્રુત્વા આધ્યાત્મિકોન્નતિં  ચ સન્નિરીક્ષ્ય હોરૈકં યાવત્ ભાવવિહ્વલિતો
બભૂવ । જગન્નાથમાલિઙ્ગ્ય  તસ્મૈ “અતિબડી” ઇતિ સમ્બોધિતવાન્ । તદાપરેદ્યુઃ સર્વે જગન્નાથદાસં અતિબડીતિ
સમ્બોધયામાસુઃ । તદ્યથા લીલામૃતે- “એહિ સમયે શ્રીચૈતન્ય । સઙ્ગતે  ઘેનિ સખાગણ॥ વટ તલરે વિજે કલે
। પુરાણ શુણિ તોષહેલે ॥ પ્રેમ ભાવરે શ્રીચૈતન્ય । દાસઙ્કુ કલે આલિઙ્ગન  ॥ અઢાઇ દિવસ પર્યન્ત । વેનિ
રહિલે પ્રેમચિત્ત ॥” ઇતિ ઉભયયોઃ પારસ્પરિકં પ્રેમ અન્યતમમ્ । ચિરાચરિતમ્ । માનવ-સંસ્કૃતેઃ પરિપૂરકમ્
। યતો હિ સ્નેહઃ અથવા પ્રેમ માનવસ્ય સહજાત-પ્રવૃત્તિઃ । અસ્યાઃ સમુદ્ભવઃ કેવલં ભાગવત-પાઠેન જાયતે ।
સેવ્ય-સેવક-ભાવેન તસ્યોત્પત્તિશ્રવણાત્ । તસ્માદપ્રાકૃતભાષ્યાત્મકં શ્રીમદ્ભાગવતં સર્વશ્રેષ્ઠદર્શનમ્ । અસ્મિન્
દર્શને પ્રેમભક્તેઃ મૂલ્યબોધઃ વસ્તુસ્થિતિશ્ચ યથાર્થતયા શિક્ષ્યતે । વિજ્ઞાની ભક્તઃ જગન્નાથદાસઃ જગન્નાથદેવસ્ય
અનન્ય-ભક્ત આસીત્ ।જ્યેષ્ઠ-બલરામદાસાત્ સ દીક્ષાં નીતવાન્॥
નૃસિંહઃ   શ્રીક્ષેત્રસ્યઆદિપૂજ્યઆસીત્। તં સર્વે યજ્ઞનૃસિંહ   ઇતિ કથયન્તિ।ભાગવતસ્યઅનુવાદારમ્ભે નિર્વિઘ્નયાયૈ 
નૃસિંહં   તુતોષ સઃ । તસ્યાનુવાદઃ સ્વતન્ત્રઃ । ભક્તિવિગલિતઃ । મૂલ-સંસ્કૃતભાગવતે આદિમઃ શ્લોકસ્તાવત્-
“જન્માદ્યસ્ય યતોઽન્વયાદિતરતશ્ચાર્થેષ્વભિજ્ઞઃ સ્વરાટ્ તેને બ્રહ્મહૃદા ય આદિકવયો મુહ્યન્તે યત્સુરયઃ । તેજો
વારિમૃદાં યથા વિનિર્મયો યત્ર ત્રિસર્ગોઽમૃષા ધામ્ના સ્વેન સદા નિરસ્તકુહકં સત્યં પરં ધીમહિ ॥” અસ્યાનુવાદઃ
જગન્નાથસ્ય કોમલભાષયા- “નમૈ નૃસિંહ   ચરણ । અનાદિ પરમ કારણ॥ યા બિનુ આદિ મધ્ય અન્ત । વિચારે
ન ઘટે જગત ॥ ઇન્દ્રિય અર્થ યે જાણૈ । સ્વ તેજે નિત્ય પ્રકાશૈ ॥ આનન્દ મને વેદ સાર । બ્રહ્માણ્ડે યે કલા
વિસ્તાર ॥ યાર સ્વરૂપ હૃદે ચિન્તિ । વેદ પુરુષ ન જાણન્તિ ॥ મૃત્તિકા વિકાર યેમન્ત । જલરે હુઐ કલ્પિત
॥ જલે ઉપલ બુદ્ધિ કરિ । મૃગતૃષ્ણારે યેહ્ને વારિ ॥ રૂપ અરૂપ સ્થિતિ તિનિ । યાર ગોચરે અનુમાનિ ॥
સ્વભાવે નોહે સે એમન્ત । એ સાઙ્ખ્યયોગીઙ્કર મત ॥ આત્મ પ્રકાશે સદા થાઇ । નિરસ્ત કુહુક  બોલાઇ ॥
સત્ય પરમાનન્દ હરિ । યાહાર ભાવે ભબુ તરિ ॥ એમન્તે સત્ય રૂપ યાર । તા પાદે મોર નમસ્કાર ॥” ઇતિ
જગન્નાથદાસસ્યઅનુવાદશૈલી ન દુર્બોધા નાપિઆક્ષરીકી । કિન્તુ પરિસ્ફુટં સરલં સુલલિતં સાવલીલં પદગામ્ભીર્યં
ચ સ્વતસ્તસ્યજગન્નાથપણ્ડિતસ્ય પાણ્ડિત્યં પ્રકાશયતિ , નિઃસન્દેહમેવ । જગન્નાથઃ પિતુઃ સકાશાત્ સર્વાણિ વેદ-

વેદાન્ત-કોશ-સાહિત્ય-પુરાણ-વ્યાકરણાદિનિ શાસ્ત્રાણિ સમ્યગ્તયાઽધિગતાનિ । વિવાહબન્ધનાત્ દૂરં ગત્વા તેન
ચિર-બ્રહ્મચર્યવ્રતમનુષ્ઠિતમ્॥
ચૈતન્યદેવસ્ય સાહચર્યેણ તસ્માત્ અતિબડ-ઉપાધિ-વિભૂષિતેન ચ બઙ્ગીયાઃ  શ્રીચૈતન્યાય ક્રુદ્ધા આસન્ । કેચન
ચૈતન્યં ત્યક્ત્વા યાજપુરં જગ્મુઃ । પશ્ચાત્ ચૈતન્યનિર્દેશેન જગન્નાથઃ યાજપુરમાગતવાન્ । કિન્તુ તે જગન્નાથં ત્યક્ત્વા
યાજપુરાત્ વૃન્દાવનં પ્રત્યાજગામ । ઉચ્યતે અસન્તુષ્ટાન્ ચૈતન્યભક્તાનવબોધયિતું ચૈતન્યનિર્દેશેન જગન્નાથદાસઃ
શિક્ષાષ્ટકં વિરચ્ય તેભ્યઃ શ્રાવયામાસ । કિન્તુ અસફલો જાતઃ॥
જગન્નાથદાસઃ સગુણ-નિર્ગુણયોઃ, જ્ઞાન-ભક્ત્યોઃ સફલઃ સાધકઃ । આદર્શબ્રાહ્મણઃ । વૈષ્ણવસમ્પ્રદાયસ્ય
કર્ણધારઃ । અનેન પઞ્ચસપ્તતિગ્રન્થાઃ ૭૫ સમ્પાદિતા ઇતિ પણ્ડિત કુરામણિ પાઠિવિરચિતે “અતિબડી જગન્નાથ
પરિક્રમા” પુસ્તકે પ્રમાણમ્ । તેષુ કતિચન શ્રીમદ્ભાગવતં, દારુબ્રહ્મગીતા, પદ્મકલ્પટીકા, બ્રહ્માણ્ડભૂગોલઃ,
ષોલ ચૌપદી, જ્ઞાનસાગરગીતા, ભક્તિસંહિતા, કલિમાલિકા, અર્થકોઇલિ, કૃષ્ણભક્તિ કલ્પલતા, નીલાદ્રિશતકં
તુલાભિણાદયઃ ગ્રન્થાઃ પ્રસિદ્ધાઃ દૃષ્ટિપથમારોહન્તિ કદાચિત્॥
જગન્નાથદાસઃ ઉત્કલીયાનાં કૃતે દિવ્યમહાપુરુષઃ । મહાન્ આત્મા । તસ્ય કવિત્વશક્તિ અતીવ ભાવગમ્ભીરા
। મૃદુ-મધુર-પદ-સઙ્ઘટિત -કર્ણરસાયન-દિગન્તવિસ્તારી-પરિમિતિઃ ભાગવતાનુવાદસ્ય તસ્ય । શબ્દાલઙ્કાર-
ભાસ્વતો ભાવવ્યઞ્જક-પરિસરે સર્વત્ર ઉત્કલભૂમૌ ગૃહે ગૃહે મુખે મુખે સઃ પરિચિતઃ । સમાદરણીયં શ્રીમદ્ભાગવતં
શ્રદ્ધેયં પઠનીયં પાઠનીયઞ્ચ સર્વદર્શનસારો વરીવર્તિ  ॥

— લેખકઃ - નન્દપ્રદીપ્તકુમારઃ

સહાયક-ગ્રન્થાઃ

૧- અતિબડ જગન્નાથ દાસ- રત્નાકર કર ૧મ ૧૯૩૨
૨- અતિબડી જગન્નાથ દાસ- ડઃ કૃષ્ણ ચરણ બેહેરા ૧મ ૨૦૦૨
૩- અતિબડી જગન્નાથ દાસ- કાલી ચરણ પટ્ટનાયક ૩ય ૧૯૬૯
૪- અતિબડી જગન્નાથ પરિક્રમા- નિત્યાનન્દ શતપથી ૧મ ૧૯૭૫
૫- jagannath das- sitakanta mahapatra 1st 1989

૬- જગન્નાથ દાસ- ડઃ ભગવાન પણ્ડા ૧મ ૧૯૯૩
૭- મહાપુરુષ જગન્નાથ દાસ- સર્વેશ્વર દાસ ૧મ ૧૯૯૪
૮- જગન્નાથ ચરિતામૃત- દિવાકર દાસ ૧મ ૧૯૬૩
૯- શ્રીમદ્ભાગવત- નીલમણિ મિશ્ર ૩ય ૨૦૧૩

